Nafarroako Parlamentuko Eledunen Batzarrak, 2019ko azaroaren 18an egindako bilkuran, ondoko adierazpena onetsi zuen:
“1. Nafarroako Parlamentuak dei egiten die nazioarteko komunitateari eta nazioarteko elkartasuneko mugimenduei, eta, halaber, Boliviako Estatu Plurinazionalean ordena konstituzionala berrezartzearen aldeko mobilizaziorako dei egiten du.
Nafarroako Parlamentuak gogor gaitzesten ditu Bolivian gertatzen ari diren giza eskubideen urraketak, eta aldarri egiten du elkarrizketaren, ordena konstituzionala berrezartzearen eta ahalik eta lasterren behar bezalako berme demokratikoak dituzten hauteskunde batzuk egitearen alde”. (10-19/DEC-00074)

